
Demi Allah dan sekalian rasoel, bila dirikoe
beroentoeng dan loepa pada Thio Indjin, biarlah
akoe di koeloek sebagi oemat jang tiada mempoenjai redjeki!"

„Soekoerlah, kaloe Song Heng ada mengandoeng
pikiran jang demikian moelia", kata Thio Eng.

„Akoe sekalian poen bantoe mendoaken." Berseroe jang laen-laen.
Berkata-kata sampe di sini, ia-orang lantas teroesken poela perdjamoeannja, jang memang blon
sampe pada achirnja.

„Oh, ja, ampir sadja akoe loepa!" kata Song
Sie dengen sakoenjoeng. koenjoeng. „Akoe ada
sedikit oeroesan, blon faoe Indjin soeka membri perloeloengan atawa tiada?"

„Tentoe! Bilanglah, akoe senantiasa ada bersedia boeat trima Song Heng sobatkoe jang kekel,
poenja prenta. menjaoel Thio Eng.

„Akoe boekan prenta, tapi maoe minta toeloeng.
Akoe boleh dapet dosa dan lagi akoe poen tiada
ingin, Indjin djadi orang prentahankoe."

„Minta toeloeng atawa diprenta, ampir ada saroepa sadja artinja. Sekarang bilang sadja troes
terang, perkara apa jang Song Heng maoe minta
akoe oeroesken?"

„Oeroesan itoe poen ketjil sadja. Akoe maoe
minta toeloeng Indjin aken sampein satoe soerat
pada familliekoe jang tinggal dalem saloe roemah

